
Procesverbal i pérmbledhur

Milva Ekonimi - Komisioni yné, me mbéshtetjen e Prezencés s€ OSBE-sé né Shqipéri,
sot do té zhvillojé njé vizité€ pune né qytetin e Fierit, ku fillimisht do t& njihemi me investimet
né disa shkolla, si dhe me implementimin e programeve, si “Shkolla gendér komunitare”, “B¢j
detyrat e shtépis€”, “3 1é€nd€ n€ 6 oré”. ME pas, do t€ vijojmé me nj€ vizité né€ teatrin “Bylis”
t& qytetit, 1 cili €shté drejt fundit t€ rikonstruktimit, né Galeriné e Arteve “Vilson Kilica”, né
Parkun Arkeologjik t€ Apollonisé dhe né Manastirin e Ardenicés. Pra, do t€ jeté nj€ vizité e

nderthurur midis arsimit dhe kulturés, fusha qé¢ mbulon komision yné.

Né kété vizité, po na shoqérojné kryetari i Bashkisé sé Fierit, zoti Armando Subashi,

dhe drejtorja e Drejtorisé Arsimore, zonja Yllka Beci.

Adelina Rista — Ké&tu jemi né Fier. Uné si deputete e Fierit dhe mésuese né profesion,
kam shérbyer 24 vjet né mésimdhénie, ndihem miré qé sot kemi ardhur si komision parlamentar
pér vizité né shkollat e Fierit, pér té paré nga afér gjithgka ka ndodhur me arsimin profesional
né qytetin e Fierit pas reformés né arsimin parauniversitar. Do té vizitojmé nga afér disa
shkolla, ku dhe do t& prekim ndryshimet qé jan€ béré né infrastrukturé. Meqé kétu éshté prezent
edhe kryetari i bashkis€, dua ta falenderoj até, sepse u ka géndruar mbi koké té gjitha punimeve
qé jané béré pér rikonstruksionin e shkollave.

Si¢ e shikoni edhe ju, shkollat e Fierit jané model pér sa i pérket infrastrukturés.
Shembull pér kété éshté shkolla “Dino Ismaili”, n€ Levan. N& kété shkoll€ uné kam filluar puné
pér heré té paré si mésuese dhe kam shérbyer 4-vjet. Dikur ka gené shkollé e mesme, kurse sot
&shté vetém shkollé 9-vjegare. Si¢ po shikoni kété shkollé té rikonstruktuar, t& bukur dhe me
punime cilésore, késhtu jané t€ gjitha shkollat né bashkiné e Fierit. Kjo shkollg, e cila ndodhet
né njésiné administrative Levan, bashkia Fier, ka cilési té¢ vecanta, sepse veté Levani ka njé
komunitet té pérzier pér sa i pérket kulturave dhe jeton né harmoni té ploté. Kétu gjen njeréz
nga shumé treva té Shqipéris€é; myzeqarin, mallakastriotin, tepelenasin, gjirokastritin,
komunitetin rom, q€ €shté me shumicé. Kjo shkoll€ ka njé numér t€ konsiderueshém nxénésish
nga komuniteti rom. Nga 350 nxénés q¢€ ka sot shkolla, 120 prej tyre i pérkasin komunitetit

rom. Gjithashtu, kjo shkollé i shérben edhe komunitetit, sepse né bazé té reformés né arsim



shérben edhe si gendér komunitare. Ka njé kolektiv pedagogjik té specializuar sipas léndéve
qé jepen né shkollé dhe standard cilésor.

Pas shkollés s¢ Levanit, do t€ vizitojmé& shkollén e mesme industriale “Petro Sota”.
Kjo shkollé ka gené me emér né qytet, t€ cilin e humbi né fillimet e demokracisé, por po e
rifiton pérséri emrin e humbur. Faktikisht, ajo u bé njé konglomerat degésh, sa u arrit té futeshin
edhe klasat pedagogjike. Nga shkollé industriale me degét mekanike, elektrike, hidroelekrike,
degé pér naftén, ku dilnin motoristé, xheneriké, pra, t€ gjitha profesionet mekanike, u arrit té
hapeshin klasat e arsimit té pérgjithshém dhe klasat e arsimit pedagogjik, dhe shkolla humbi
identitetin dhe fuqiné e saj si shkollé e mesme profesionale. Tashmé, pas reformés né arsimin
parauniversitar, ne i shikojmé nga afér rezultatet qé ka arritur kjo shkollé pér sa i pérket
infrastrukturés, pajisjes me laboratorét pérkatés, por edhe pér sa i pérket bazés sé praktikave
profesionale. Kjo shkoll€, pérveg praktikave profesionale qé zhvillon né bizneset qé veprojné
né zoné, me té cilat éshté lidhur, zhvillon praktika edhe né laboratoret e saj. Pér kuriozitet, dua
t’ju them se késaj shkolle i jané bashkéngjitur edhe dy klasa t€ specialitetit té naftés.

Pérveg shkollés “Petro Sota”, bashkia e Fierit, me té ardhurat ¢ veta dhe né
bashképunim me qeveriné, ka filluar rikonstruksionin edhe t& shkollés artistike dhe éshté né
pérfundim té€ punimeve. Ka dal€ njé shkoll€¢ model pér sa i1 pérket investimit, t& cilés 1 Eshté
bashkéngjitur edhe salla e re e baletit. E pérmenda shkollén artistike né mes té diskutimit, pér
té théné qé nxénésit e shkollés profesionale “Petro Sota” po bé&jné instalimet né shkollén
artistike. Domethéné, até qé mésojné né teori dhe né praktiké te shkolla, e zbatojné né praktiké
né shkollén artistike, bé&jné praktiké profesionale. Kjo €shté njé gjé shumé e miré.

Né vijim &éshté edhe shkolla “Andon Xoxa”, qé €shté shkolla nr. 1 e qytetit. Pérveg
emrave, shkollat kané edhe numra, sipas rajoneve. Kjo &shté shkolla nr. 1 e qytetit dhe éshté
né gendér té tij, €shté shkolla mé e vjetér, q¢ mirémbahet dhe rikonstruktohet pér t’i ruajtur
identitetin. Ajo nuk ka dalé nga struktura e saj, pérveg disa shtesave qé i1 jané béré. Dikur, né
fémijériné€ time, kjo shkoll€ ka gené shkollé artistike, sepse ka pasur klasat e muzikés, por edhe
klasat e basketbollit dhe ato t€ volejbollit. M€ pas, kur u krijua liceu artistik, muzika u shképut
prej kétej dhe shkoi te liceu artistik, q€ pérfshin edhe arsimin e mesém artistik. Tashmé shkolla
nr. 1 ka mbetur shkoll€ 9-vjecare. Sot éshté shkolla mé e vjetér dhe mé e madhe né qytet, qé
po arrin gradualisht numrin e 1500 nxénésve.

Ju i shikoni veté ndryshimet qé ka kjo shkoll€, né sajé té pasionit té veté mésuesve
dhe té kolektivit pedagogjik, qé me pasion dhe me dashuri béjné gjéra t€ bukura pér t’i afruar
nxénésit, q€ vijn€ me déshiré te kjo shkollé. Prindérit ofrohen veté pér té€ ndihmuar né kété

shkollé. Karakteristiké e késaj shkolle dhe e kolektivit pedagogjik té saj, &shté bashképunimi

shumé 1 miré me komunitetin prind€ror. Pra, kétu funksionojné shumé miré marrédhéniet e
shkollés me bordin e prindérve dhe, népérmjet tij, me t€ gjithé komunitetin e prindérve g€ ka
shkolla. Kétu ka vértet gjéra shumé t& bukura. Shkolla ka béré binjakézim me shumé shkolla
jashté vendit, si me njé shkollé né Firence, n€ kuadér té projektit “Shkolla e gjelbér”, pér t&
krijuar njé mjedis t&€ gjelbér, t&€ dashur dhe pagésor pér nxénésit, pérvec investimeve né
infrastructure, qé jané béré thjesht dhe bukur, qé té grishin vértet qé t€ vish dhe té arsimohesh
te kjo shkollé.

Prindérit kérkojné qé té ¢ojné fémijét te shkolla “Andon Xoxa”, por ata kérkojné qé
edhe shkollat e tjera t€ béhen si shkolla “Andon Xoxa”.

Nése do té shohim edhe shkollat e tjera, si shkolla nr. 2 “Penclopi Piro”, shkolla nr. 3
“Mark Dashi”, shkolla nr. 4 “Liri Gero”, secila prej tyre ka t€ vecantén dhe specifikén e vet.

Ne kemi ¢uar né geveri projektet pér rikonstruksionin e shkollés nr. 4 “Liri Gero”,
sepse vetém ajo na ka mbetur pa rikonstruktuar. Shpresojmé shumé g€, megjithése pér kété do
t’ju flas€ veté kryetari i1 bashkisé, do t&€ mundésohet investimi edhe pér kété shkollé. Tashmé
kemi thithur investimet pér shkollén “Penelopi Piro” dhe pér shkollén né€ Libofshé.

Né Fier kemi edhe gjimnazin “Janaq Kilica”. Un€ nuk e di se pér cilén shkoll€ t&
Fierit t’ju flas mé paré. Kur sheh ndryshimet né infrastrukturé, ato ndikojné edhe te procesi
mésimor dhe edukativ, pra shohim se reforma ka dhéné rezultatet e saj.

Pérveg késaj, ne do t€ shohim edhe investimet g€ jané béré te teatri 1 qytetit t& Fierit,
“Bylis”. Faktikisht, &shté punuar pér sallén e teatrit, g€ ajo té jeté né€ standarde bashkékohore,
sepse né€ fakt ishte e degraduar. Ka pérfunduar salla. Po punohet me aspirimin, me sistemin e
ngrohje-ftohjes dhe sé shpejti, né datén 30 prill, do t€ pérurojmé sallén e re me shfagjen, né
skenén e re t€ teatrit t€ qytetit. Tashmé po punohet edhe me fasadat, pra, teatri 1 qytetit €shté
drejt pérfundimit.

Pérveg tij, do té€ shkojmé te galeria e qytetit, ku kemi njé mini-mini Luvér, sepse
kemi béré njé piramidé t€ vogél prej xhami. Poshté piramidés zbret disa shkallé pér t& shkuar
né nj€ sallé t€ vogél kinemaje, ku té rinjt€ mund té€ shohin ndonjé film mbrémjeve, pér ta kaluar
kohén né ményré t€ kulturuar. Ajo sallé nuk ka shumé vende, 50-60 vende, por edhe késhtu e
kryen shumé miré funksionin e saj. Eshté njé gjé shumé e bukur. Kjo ishte ide e Kryetarit t&
Bashkisé. Né qendér t€ saj €shté ish-fabrika e miellit, q€ i jep identitetin qytetit t& Fierit e q€
€shté njé ndértim 1 viteve ‘20 té shekullit té kaluar. Kjo ish-fabriké mielli né mes t&é njé
sipérfageje prej rreth 3 dynym, pér t€ cilén mund t€ them se ishte njé plehré e qytetit, ku

ishin  grumbulluar mbeturinat e tij, me njé projekt madhor t€ mbéshtetur nga qeveria



shqiptare, u kthye né parkun mé t€ madh té qytetit dhe kjo godiné ¢ vjetér e ish-fabrikés sé
miellit, nuk u prish, por né katin e sipérm té saj u bé galeria e arteve.

Uné ju falénderoj qé ishit né Fier!

Mé pas, Komisioni u ndal né€ Parkun Arkeologjik t& Apollonis€, ku u prit dhe u shogérua
nga néndrejtori i Parkut, z. Arian Dhimo, i cili béri njé historik t€ pérmbledhur té qytetit antik
dhe dha shpjegime té hollésishme té rrénojave té tij, duke udhéhequr vizitén né Buleterion,
Harkun e Triumfit, Odeonin, Obeliskun, Shétitoren, Akropolin etj.. Vizita vijoi né Manastirin
mesjetar t&€ Parkut, ku gjendet g€ prej vitit 1985 edhe Muzeu Arkeologjik, né té cilin pasqyrohet
nj€ koleksion i pasur, qé vjen nga gérmime t€ periudhave t€ ndryshme. Gjithashtu, ai shpjegoi

dhe funksionimin e Zyrés s¢ Administrimit dhe Koordinimit t& Parkut.

Komisioni e mbylli vizitén e tij né Manastirin e Ardenicés.

MBYLLET MBLEDHJA



